
AHLI MPUUM TINJAU KOLEKSI MANUSKRIP LAMA DI MAGHRIBI DAN SEPANYOL

UUM ONLINE: Maghribi — Tidak lengkap lawatan ahli Majlis Profesor UUM (MPUUM) ke
Maghribi jika tidak singgah ke Pusat Dokumentasi dan Program Budaya, Komplek Pentadbiran
dan Peradaban Untuk Wadqf.

Dekan Pusat Pengajian Bahasa, Budaya dan Falsafah, Prof. Dr. Shukri Ahmad berkata,
bidang penelitian berkaitan dengan penghasilan manuskrip dan kandungan manuskrip
merupakan bidang yang mempunyai potensi luas untuk diterokai dan diteliti oleh penyelidik
UUM dalam konteks tempatan mahupun secara perbandingan dengan luar negara.

“Kita juga mempunyai koleksi manuskrip yang disimpan di arkib dan perpustakaan yang boleh
diteliti dari pelbagai aspek,” katanya.

Sementara itu, Pengarah Pusat Dokumentasi dan Aktiviti Budaya, Kementerian
Pembangunan Wakaf Maghribi, Dr. Hakima Chami berkata, ketinggian tahap ketamadunan
sesuatu bangsa turut dipaparkan melalui tinggalan manuskrip-manuskrip yang dihasilkan dan
koleksi tersebut merupakan bahan yang kaya dengan maklumat serta menjadi sumber kepada
penyelidikan bagi memahami sejarah dan tamadun sesuatu bangsa.

Justeru, menurutnya, menyedari hakikat itu, Kementerian Pembangunan Wakaf Maghribi
berusaha mengumpul manuskrip-manuskrip lama untuk disimpan dan diteliti.

Sebelum itu, ahli MPUUM juga telah dibawa melawat koleksi manuskrip simpanan Mawlay
Zidan Abu Maali, Sultan Maghribi pada Dinasti Saadi yang tersimpan di Perpustakaan
Escorial, Madrid, Sepanyol yang merupakan salah satu bukti kejayaan keilmuan peradaban
Islam.

Penerangan berkaitan dengan susur-galur bagaimana manuskrip berkenaan di bawa dari
Maghribi ke Sepanyol disampaikan oleh pemandu pelancong, Dr. Ahmad Arif.

